
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Gazeta Blic 

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Demira 

Krujezi kundër Gazeta Blic lidhur me publikimin e artikullit 

me titull: “Personi i parë i shëruar nga HIV humb jetën nga 

kanceri”, dhe mori këtë: 

 

 

 

                      V E N D I M  

  

 

 

- Ankesa miratohet. 

 

 

 

 

 

 

 

 



 

A R S Y E T I M I 

 

 

Ankesa ka të bëjë me shkrimin e publikuar në median Gazeta 

Blic me titull “Personi i parë i shëruar nga HIV humb jetën 

nga kanceri”, dhe pretendimin se shkrimi bënë shkelje të Kreut 

XI (Të drejtat e autorit) të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

  

Gazeta Blic ka publikuar një shkrim, në të cilin nuk e ka 

cituar burimin e shkrimit. Mediat duhet çdo herë kur marrin 

shkrime nga mediat e huaja të citojnë median se nga e kanë 

marr shkrimin, madje edhe të vendosin linkun e shkrimit 

origjinal. Kodi i mediave e ndalon kopjimin pa citim. 

 

Andaj KMShK, konsideron se ka shkelje të Kodit të Mediave, 

Kreu XI(Të drejtat e autorit). 

 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


